
ᖃᑕᙳᑎᒌᓄᑦ ᒪᓕᒐᓕᕆᓂᒃᑯᑦ ᓇᓪᓕᐅᒃᑯᒫᑦ ᐊᒻᒪ ᐊᔪᙱᑎᑕᐅᔪᓄᑦ ᐊᑐᐊᒐᖅ


1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ


ᒪᓕᒐᕐᓂᒃ ᐱᔨᑦᑎᕋᖅᑏᑦ ᑲᑎᒪᔨᖏᑦ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐃᓚᒌᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᕙᒃᐳᑦ ᐃᓚᖏᓐᓄᑦ ᐃᓚᒌᓄᑦ ᒪᓕᒐᕐᓄᑦ ᐃᓱᒪᒋᔭᒃᓴᓄᑦ ᐊᔪᖅᑎᑕᐅᙱᑦᑐᓄᑦ ᓄᓇᕗᒻᒥᐅᓄᑦ.

ᒪᓕᒐᓕᕆᓂᕐᒧᑦ ᑲᑎᒪᔩᑦ ᑐᕌᒐᖃᖅᐳᑦ ᑐᑭᓯᓇᖅᓯᑎᑦᑎᑦᑎᐊᕋᓱᒃᖢᑎᒃ ᐃᓚᒌᓄᑦ ᒪᓕᒐᓕᕆᕙᒃᑐᓄᑦ, ᓴᐳᓐᓂᐊᖅᑎᓄᑦ, ᐃᖅᑲᖅᑐᐃᕕᓕᕆᔨᓄᑦ ᐊᒻᒪ ᑭᒃᑯᑐᐃᓐᓇᓄᑦ ᐱᔾᔪᑎᖃᖅᖢᑎᒃ ᑭᓱᑦ ᐃᓚᒌᓄᑦ ᒪᓕᒐᓕᕆᔾᔪᓯᑦ ᑲᒪᒋᔭᐅᓲᖑᖕᒪᖔᑕ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ. ᑖᓐᓇ ᐊᑐᐊᒐᖅ ᓇᓗᓇᐃᖅᓯᓯᒪᒋᕗᖅ ᖃᖓ ᐃᓄᒃ ᐱᔪᓐᓇᕋᔭᕐᒪᖔᑦ ᐃᓚᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒥᒃ ᑐᙵᕕᖃᖅᑎᑕᐅᓗᓂ ᐱᔪᓐᓇᕐᓂᕆᔭᖏᓐᓂᒃ ᑮᓇᐅᔭᑎᒍᓪᓗ ᐱᔭᕆᐊᖃᖅᑕᖏᓐᓂᒃ.

2.0 ᑐᑭᖏᑦ


"ᐊᔪᖅᑎᑕᐅᙱᑦᑐᖅ ᐃᓄᒃ"	ᐱᔪᓐᓇᖅᑎᑕᐅᔪᖅ ᐃᓄᒃ ᐃᓚᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ ᐃᓄᒃ ᐃᒪᐃᑦᑐᖅ:

(1) ᓄᓇᕗᒻᒥᐅᑕᐅᓗᓂ;
(2) ᐱᔾᔪᑎᒃᓴᑦᑎᐊᕙᖕᒥᒃ ᐃᖅᑲᖅᑐᖅᑕᐅᔾᔪᑎᖃᖅᐸᑦ ᑐᙵᕕᖃᖅᑎᑕᐅᓗᓂ ᒪᓕᒐᑎᒍᑦ ᐃᓱᒪᒋᔭᐅᔪᓂᒃ ᐃᓚᒌᓄᑦ ᒪᓕᒐᕐᓄᑦ ᒪᓕᒐᓕᕆᔨᓄᑦ; ᐊᒻᒪᓗ

ᐊᖏᖅᑕᐅᓪᓗᓂ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ ᐊᐃᕆᓕ 10, 2011-ᒥ. ᐋᖅᑭᒋᐊᖅᑕᐅᔪᖅ ᓯᑎᐱᕆ, 2014.
ᒪᒃᐱᒐᖅ − 10 ᐅᑯᓇᙵᑦ 10 ᒪᒃᐱᖅᑐᒐᕐᓂᑦ

(3) ᐱᖃᑦᑕᖅᐳᖅ ᑕᒪᐃᓐᓂᑦᑎᐊᖅ ᑕᒪᕐᒥᑲᓴᒡᓘᓐᓃᑦ ᑮᓇᐅᔭᓕᐊᕆᔭᒥᓂᒃ ᓂᖃᐃᓱᖅᐸᖕᓂᕐᒧᑦ ᐅᕝᕙᓘᓐᓃᑦ ᐃᓗᐊᓃᒃᑯᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒃᑐᖃᖅᖢᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓂᒃ.

ᐃᓛᓐᓂᒃᑯᑦ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ/ᐅᕝᕙᓗᓃᑦ ᐃᖅᑲᖅᑐᐃᕕᒃ ᐱᑎᑦᑎᔪᓐᓇᖅᑐᑦ ᓄᑕᖅᑲᒥᒃ ᓇᖕᒥᓂᖅ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑎᒥᒃ.

"ᓱᓕᔪᒥᒃ ᐱᓇᓱᒃᑐᖅ"	ᐃᒪᐃᑉᐸᑦ, ᒪᓕᒐᓕᕆᔨᐅᑉ ᐃᓱᒪᒋᔭᖓᒍᑦ ᕿᒥᕐᕈᔪᖅ ᑎᑎᖅᑲᓂᒃ,
ᒪᓕᒐᓕᕆᓂᒃᑯᑦ ᐱᔾᔪᑕᐅᔪᖅ(ᑦ) ᐊᐱᖅᑯᑕᐅᔪᖅ ᐃᓱᒪᒋᔭᐅᔪᓐᓇᖅᐳᖅ ᓈᒻᒪᖕᓂᖓᓂᒃ ᐊᐃᕙᔾᔪᑕᐅᔪᓐᓇᖅᖢᓂᓗ, ᐱᓇᔪᒍᑕᐅᔪᖅ ᐱᓪᓚᕆᐅᕗᖅ.

"ᐲᖅᓯᕕᐅᓚᐅᖅᑎᓐᓇᒋᑦ ᑮᓇᐅᔭᓕᐊᑦ"	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᑦ ᐊᑭᓕᖅᑕᐅᓚᐅᙱᑎᓪᓗᒋᑦ  
ᑖᒃᓰᔭᕈᑎᑦ
"ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ"	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᕆᔭᑦ ᐊᑭᓖᓚᐅᖅᑎᓪᓗᒋᑦ ᑖᒃᓰᔭᕈᑎᓂᑦ "ᐸᖅᑭᔭᑦ"	ᐃᓄᒃ ᐊᓯᒥᓂᒃ ᑐᙵᕕᖃᖅᑐᖅ
ᑮᓇᐅᔭᑎᒍᑦ ᐃᑲᔪᖅᑕᐅᓗᓂ.

"ᓄᑕᕋᖅ"	ᐃᓄᒃ, ᐅᕝᕙᓘᓐᓃᑦ ᓇᓗᓇᐃᕈᑎᒃᓴᖅᑕᖃᙱᑎᓪᓗᒍ, 18 ᑐᖔᓂ ᐅᑭᐅᖃᖅᑰᔨᔪᖅ.

"ᑲᑎᑎᑕᐅᓯᒪᓂᕐᒧᑦ ᐊᖏᕐᕋᕆᔭᐅᔪᖅ"	ᐃᒡᓗᒋᓪᓗᐊᑕᖅᑕᖓ ᓇᖕᒥᓂᕆᔭᐅᔪᖅ ᐊᐃᑉᐸᕆᔭᐅᔪᒧᑦ
ᐊᐃᑉᐸᕇᖕᓂᖓᑕ ᐃᖏᕐᕋᓂᖓᓂᒃ.


"ᐊᐃᑉᐸᖅ"	ᐊᖑᑦ ᐊᕐᓇᕐᓘᓐᓃᑦ ᐃ) ᑲᑎᑎᑕᐅᓯᒪᔫᒃ, ᐱ) ᑲᑎᑎᑕᐅᓯᒪᔫᒃ ᐊᑐᕈᓐᓃᖅᑎᑕᐅᓗᓂ ᐊᑐᕈᓐᓃᖅᑎᑕᐅᔪᓐᓇᕐᓗᓂᓘᓐᓃᑦ ᐅᕘᓇ ᐃᓚᒌᓄᑦ ᒪᓕᒐᕐᒧᑦ ᐱᖁᔭᖅ, ᐅᕝᕙᓘᓐᓃᑦ c) ᐃᓅᓯᒪᔪᑦ

ᑲᑎᙵᓗᑎᒃ, ᑲᑎᑎᑕᐅᓯᒪᙱᓪᓗᑎᒃ, ᑕᐃᒪᐃᓯᒪᒍᑎᒃ i) ᐊᕐᕌᒎᖕᓄᑦ ᒪᕐᕉᖕᓄᑦ ᐅᕝᕙᓘᓐᓃᑦ ii) ᖃᖓᑐᐃᓐᓇᒃᑯᑦ ᐊᖓᔪᖅᑳᓪᓚᑦᑖᖑᓗᑎᒃ ᑎᒍᐊᖅᓯᒪᓗᑎᒡᓘᓐᓃᑦ ᓄᑕᖅᑲᒧᑦ.

"ᐊᑭᓕᓴᕆᔭᖅ"	ᒪᓕᒐᖅᑎᒍᑦ ᐱᔪᓐᓇᐅᑎ ᐊᒻᒪ ᐱᓕᕆᔾᔪᓯᖅ ᐱᓯᒪᐃᓐᓇᕈᓐᓇᕐᓗᓂ ᐅᕝᕙᓘᓐᓃᑦ ᐱᑖᕋᓱᒡᓗᓂ ᐊᓯᖓᑕ ᐱᖁᑎᖓᓂᒃ ᐊᑭᓕᒃᓴᖅ ᓴᒃᑯᑕᐅᓚᐅᙱᓐᓂᖓᓂ.

"ᐊᐅᓚᑦᑎᔨᒻᒪᕆᒃ"	ᐊᐅᓚᑦᑎᔨᒻᒪᕆᒃ (CEO) ᐅᑯᓄᖓ
ᒪᓕᒐᓕᕆᓂᕐᒧᑦ ᑲᑎᒪᔩᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ.


"ᓄᓇᖃᖅᑎ"	ᐃᓄᒃ ᓄᓇᕗᒻᒥᐅᑕᐅᓗᓂ ᓄᓇᖃᑐᐃᓐᓇᕐᓗᓂᓘᓐᓃᑦ.




3.0 ᐊᑐᐊᒐᕐᒧᑦ ᑐᕌᒐᕆᔭᐅᔪᑦ

· ᐊᑐᐃᓐᓇᐅᑎᑦᓯᓂᕐᒥᑦ "ᐱᔪᓐᓇᖅᑎᑕᐅᔪᓂᑦ ᐃᓄᓐᓂᑦ" ᓇᓗᓇᐃᖅᑕᐅᓯᒪᔪᓂᑦ ᐊᖏᖅᑕᐅᓯᒪᕙᒌᖅᑐᓂᓪᓗ ᐃᓚᒌᓄᑦ ᒪᓕᒐᕐᓄᑦ ᐱᔨᑦᓯᕋᕐᓂᕐᒥᑦ ᐊᔾᔨᒌᑎᑦᓯᓂᒃᑯᑦ ᓴᖅᑭᔮᖅᑐᒃᑯᓪᓗ ᑎᓕᓯᓂᕐᒧᑦ ᐱᓕᕆᔾᔪᓯᕐᒥᑦ.

· ᓇᓗᙱᑦᑎᐊᕈᒪᓂᕐᒧᑦ ᐊᔪᖅᑎᑕᐅᙱᑦᑐᑦ ᐃᓄᐃᑦ ᐱᔭᒃᓴᖅᑖᖅᑎᑕᐅᕙᒃᑲᓗᐊᕐᒪᖔᑕ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐅᖃᐅᔾᔪᐃᔨᒥᒃ ᓱᒃᑲᓕᔪᒃᑯᑦ.

· ᐅᖃᐅᓯᕆᑦᑎᐊᕐᓗᒋᑦ ᐃᓚᒌᓄᑦ ᒪᓕᒐᓕᕆᓃᑦ ᑲᒪᒋᔭᐅᔪᑦ ᓯᕗᓪᓕᐅᔾᔭᐅᔭᕆᐊᓕᓪᓗ ᐱᓕᕆᐊᒃᓴᖅᑖᖅᑎᑕᐅᔪᑦ ᐃᓚᒌᓄᑦ ᒪᓕᒐᓕᕆᓂᖕᒧᑦ ᑎᑎᖅᑲᖁᑎᖏᑦ ᒪᓕᒐᓕᕆᔨᓄᑦ.

· ᓯᕗᓪᓕᖅᐸᐅᑦᑎᐅᑎᕙᒡᓗᒋᑦ ᐱᔭᒃᓴᖅᑖᖅᑎᑕᐅᓂᖏᑦ ᐃᓚᒌᓄᑦ ᒪᓕᒐᓕᕆᔨᑦ ᓄᑕᖅᑲᓂᒃ ᐊᖅᓵᖅᓯᔪᖃᖅᑎᓪᓗᒍ ᐊᓯᖏᓐᓂᒡᓘᓐᓃᑦ ᐱᓕᕆᐊᖑᔪᓂᒃ "ᑐᐊᕕᕐᓇᖅᑑᓇᓱᒋᔭᐅᔪᓂᒃ" ᐊᐅᓚᑦᑎᔨᒻᒪᕆᖕᒧᑦ.

· ᐋᖅᑭᒃᓯᓗᑎᒃ ᑮᓇᐅᔭᓕᐊᕆᔭᑦ ᓇᓗᓇᐃᕐᓯᒪᔪᓂᒃ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔪᒃᓴᓂᒃ ᐃᓚᒌᓄᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᕙᒃᑐᓄᑦ.


4.0 ᓇᓪᓕᐅᒃᑯᒫᖃᕐᓂᕐᒧᑦ ᒪᓕᒃᑕᐅᔪᒃᓴᑦ

4.1 ᐃᓚᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᔪᖅ ᑮᓇᐅᔭᑎᒍᑦ ᐱᔪᓐᓇᖅᑎᑕᐅᔪᑦ ᐱᔪᓐᓇᖅᑐᓄᑦ ᑐᒃᓯᕋᖅᑐᓄᑦ ᐱᓯᒪᑦᑎᓂᕐᒧᑦ, ᐱᔪᓐᓇᕐᓂᕐᒧᑦ, ᓱᕈᓯᕐᒧᑦ ᐃᑲᔫᑎᓄᑦ, ᐊᐃᑉᐸᕐᒥᓄᑦ ᐃᑲᔫᑎᓄᑦ, ᓱᕈᓯᕐᓄᑦ, ᓱᕈᓯᕐᓂᑦ ᓴᐳᔾᔨᓂᕐᒧᑦ, ᐱᓯᒪᑦᑎᓂᕐᒧᑦ ᑲᑎᑎᑕᐅᓯᒪᓂᕐᒧᑦ ᐊᖏᕐᕋᒥᑦ ᑐᒃᓯᕋᖅᑐᖅ ᕿᑐᙵᖃᖅᐸᑦ ᐅᕝᕙᓘᓐᓃᑦ ᓇᔪᕐᓂᐊᕈᓂᐅᒃ ᑲᑎᑎᑕᐅᓯᒪᓂᕐᒧᑦ ᐊᖏᕐᕋᕆᔭᐅᔪᒥᑦ, ᓄᖅᑲᖓᑎᑕᐅᓂᕐᒧᑦ ᑎᓕᓯᔾᔪᑎ ᒪᓕᓪᓗᒍ ᓱᕈᓰᑦ ᒪᓕᒐᖏᓐᓄᑦ ᐱᖁᔭᖅ ᐊᒻᒪᓗ ᐃᓚᒌᓄᑦ ᒪᓕᒐᕐᒧᑦ ᐱᖁᔭᖅ ᑲᔪᓯᓂᕆᔭᐅᔪᓪᓗ ᐅᑯᑎᒎᓇᖅ, ᐊᑭᓕᕐᓱᐃᔭᕆᐊᖃᕐᓂᕐᒧᑦ ᑎᓕᐅᕈᑎᓄᑦ ᐊᑐᖅᑎᑦᑎᒋᐊᕐᓂᕐᒧᑦ ᐱᖁᔭᖅ.

4.2 ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐊᑐᐃᓐᓇᖕᒥᔪᑦ ᑲᔪᓯᔪᓄᑦ ᒪᓕᓪᓗᒋᑦ ᑎᒍᐊᕐᓂᕐᒧᑦ ᐱᖁᔭᖅ, ᑖᓐᓇ ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᓐᓂᒃ ᐃᓕᓴᕆᔭᐅᓯᒪᓂᕐᒧᑦ ᐱᖁᔭᖅ ᐊᒻᒪ ᓄᑕᖅᑲᓂᒃ ᑭᒡᒐᖅᑐᐃᓂᕐᒧᑦ ᐱᔾᔪᑎᓕᖕᓂᒃ.

4.3 ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᕙᙱᑦᑐᑦ ᑕᐃᒃᑯᓄᖓ ᐋᖅᑭᒋᐊᕈᒪᔪᓄᑦ ᐅᕘᓇ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ("ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ"). ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᕐᓂᖃᖅᐳᑦ ᑭᒡᒐᖅᑐᐃᔪᓐᓇᕐᓂᕐᒥᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᐱᔨᑦᑎᕋᖅᑕᐅᔪᖅ ᐊᖏᖅᑕᐅᕙᒌᖅᓯᒪᒃᐸᑦ ᐃᓚᒌᓄᑦ ᒪᓕᒐᕐᒧᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᐊᒻᒪ ᐃᑲᔪᖅᑕᐅᔾᔪᑎᒃᓴᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᐱᔭᕆᐊᖃᓕᖅᐸᑦ.


5.0 ᑮᓇᐅᔭᖅᑎᒍᑦ ᐊᔪᙱᑎᑕᐅᔪᑦ ᓇᓗᓇᐃᒃᑯᑦᑎᖅᓯᒪᔪᑦ

5.1 ᖃᐅᔨᓇᓱᒃᓗᓂ ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᖅᑎᑕᐅᙱᒻᒪᖔᑦ ᐃᓚᒋᓄᑦ ᒪᓕᒐᖕᒧᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ, ᑖᓐᓇ LSB ᐊᑐᖅᐸᒃᐳᖅ ᐅᑯᓂᖓ ᑮᓇᐅᔭᓄᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔭᕆᐊᓕᖕᓂᒃ:








ᑐᙵᕕᖃᖅᑎᑕᐅᓪᓗᓂ ᐱᓇᔪᒃᑑᑉ ᑮᓇᐅᔭᓕᐊᖏᑦ ᐲᖅᓯᕕᐅᓚᐅᖅᑎᓐᓇᒋᑦ


	ᐃᒡᓗᒥᐅᖃᑎᒌᑦ ᐊᖏᓂᖏᑦ
	ᐊᕐᕌᒍᑕᒫᑦ	ᑮᓇᐅᔭᑦ ᐲᖅᓯᕕᐅᓚᐅᖅᑎᓐᓇᒋᑦ	ᑮᓇᐅᔾᔭᒃᓴᕐᓂᖅ
ᖁᕝᕙᓯᖕᓂᖓ

	ᐊᑕᐅᓯᖅ ᐃᓄᒃ
	$50,400.00

	ᒪᕐᕉᒃ ᐃᓅᒃ
	$62,400.00

	3 ᐃᓄᐃᑦ
	$88,800.00

	ᑎᓴᒪᑦ ᐃᓄᐃᑦ
	$96,000.00

	5 ᐃᓄᐃᑦ
	$103,200.00

	6 ᐃᓄᐃᑦ
	$110,400.00

	7 ᐃᓄᐃᑦ
	$117,600.00

	8 ᐃᓄᐃᑦ
	$124,800.00

	9 ᐃᓄᐃᑦ
	$132,000.00

	10+ ᐃᓄᐃᑦ
	$139,200.00





5.2 ᑭᓇᑐᐃᓐᓇᖅ ᑮᓇᐅᔭᓕᐅᖅᑐᖅ ᐲᖅᓯᕕᐅᓚᐅᖅᑎᓐᓇᒋᑦ ᖄᖏᐅᑎᓯᒪᒍᓂ ᑮᓇᐅᔭᑎᒍᑦ ᐊᔪᖅᑎᑕᐅᔪᓄᑦ ᖃᐅᔨᒪᔾᔪᑎᓂᑦ ᖃᔅᓯᐅᓂᖏᓐᓄᑦ ᐃᒡᓗᒥᐅᖃᑎᖏᑦ ᐃᓱᒪᒋᔭᐅᓂᐊᖅᐳᖅ ᑮᓇᐅᔭᑎᒍᑦ ᐊᔪᖅᑎᑕᐅᓇᔭᕐᓂᖓᓂᒃ ᒪᓕᒐᑎᒍᑦ ᐃᑲᔪᖅᑕᐅᓂᕐᒥᒃ. ᑕᐃᒪᐃᑦᑐᖅ ᐃᓄᒃ ᒪᓕᒐᑎᒍᑦ ᐃᑲᔪᖅᑕᐅᔪᒪᔾᔪᑎᖓ ᐋᒃᑳᖅᑕᐅᓇᔭᖅᐳᖅ.

5.3 ᑕᐃᒃᑯᐊ ᐃᓄᐃᑦ ᐊᔪᖅᑎᑕᐅᓇᓱᒋᔪᑦ ᐊᑐᕆᐊᓕᖕᓂᓪᓗ ᒪᓕᙱᖦᖢᑎᒃ ᐊᑖᓂ ᑎᑎᕋᖅᓯᒪᔪᓂᑦ, ᐊᖏᖅᑕᐅᔾᔮᙱᑦᑐᑦ ᐃᓚᒌᓄᑦ  ᐃᑲᔪᖅᑕᐅᔭᕆᐊᒃᓴᖅ ᒪᓕᒐᓕᕆᓂᖕᒧᑦ ᑲᑎᒪᔨᖏᓐᓂᑦ. ᐱᔭᕇᖅᓯᓂᖅ ᑐᓂᓯᓂᕐᓗ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᑐᒃᓯᕋᐅᑎᒥᒃ ᓴᐳᓐᓂᐊᖅᑎᒧᑦ ᐃᑲᔪᖅᑕᐅᔭᕆᐊᓕᖕᒥᒃ ᐱᓕᕆᖃᑎᒌᒍᓯᖃᙱᓚᖅ.

5.4 ᐃᓄᒃ ᐊᔪᖅᑎᑕᐅᔪᖅ ᑮᓇᐅᔭᑎᒍᑦ ᐱᔾᔪᑎᖃᕐᓗᓂ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᑐᓂᔭᐅᓂᐊᖅᐳᖅ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ("ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ"). ᐊᖅᑯᑎᒋᓗᒋᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ, ᑖᓐᓇ ᐃᓄᒃ ᐱᔪᓐᓇᕐᓂᐊᖅᐳᖅ ᑎᑎᕋᖅᓯᒪᔪᓂᒃ ᐱᓕᕆᐊᖃᖅᐸᒃᑐᓂᒃ ᓄᓇᕗᒻᒥ ᒪᓕᒐᓕᕆᔨᓂᒃ ᐃᓛᒃᑰᖅᑐᓂᒃ ᒪᓕᒐᓕᕆᔨᓂᒃ ᐃᑲᔪᕈᓐᓇᑐᐃᓐᓇᕆᐊᓕᖕᓂᒃ ᐱᔾᔪᑎᒋᔭᒥᓄᑦ.



6.0 ᓇᒻᒥᓂᖁᑎᒋᔭᐅᔪᓄᑦ ᐃᒡᓗᓄᑦ ᓄᓇᒧᓪᓗ ᐱᔪᓐᓇᐅᑎᓄᓪᓗ

6.1 ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᖃᐅᔨᒪᔾᔪᑎᓃᓐᓂᖅᐸᑦ ᑭᓯᐊᓂ ᐊᑎᓕᐅᖅᑕᐅᓯᒪᓗᓂ ᓇᖕᒥᓂᖃᕐᓂᕐᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐱᔪᓐᓇᐅᑎᑖᖅᑎᑦᑎᔪᓐᓇᕐᓂᕐᒥᒃ ᓇᖕᒥᓂᕆᔭᐅᔪᒧᑦ ᓯᕗᓪᓕᕐᒥ ᐊᑭᖃᖅᑎᒋᔪᒥᒃ $5,000.00-ᓂᒃ. ᐱᔪᓐᓇᐅᑎ ᐊᑐᖅᑕᐅᓂᐊᖅᑐᖅ ᓴᐳᒻᒦᓂᕐᒧᑦ ᐃᑲᔫᑎᒧᑦ ᐊᑭᓕᐅᑎᒥᑦ ᐅᑎᖅᑎᑦᑎᓂᕐᒧᑦ ᐃᓚᐃᓐᓇᖓᓂᑦ ᑕᒪᐃᓐᓂᒡᓘᓐᓃᑦ ᐊᑭᖏᓐᓂᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐱᔨᑦᑎᕋᖅᑕᐅᔪᒧᑦ.

6.2 ᐱᔨᑦᑎᕋᖅᑕᐅᔪᖅ, ᐱᔪᓐᓇᐅᑎᑖᖅᑎᑦᑎᓯᒪᔪᖅ, ᑎᑎᖅᑲᖁᑎᖃᕈᓂ ᐱᕐᔪᐊᖑᓗᓂ ᐊᔪᕐᓇᖅᑐᖅᓯᐅᕐᓗᓂᓗ ᐱᔭᕆᐊᖃᕐᓗᓂ ᐊᖏᔪᑲᓪᓚᖕᒥᒃ ᒪᓕᒐᑎᒍᑦ ᐊᑐᖅᑕᐅᔪᓐᓇᖅᑐᓂᒃ ᐊᑭᖃᖅᑐᓂᒃ $5,000.00 ᐅᖓᑖᓄᑦ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐊᖏᒡᓕᒋᐊᖅᑎᑦᑎᓂᕐᒥᒃ ᓴᐳᔾᔨᓯᒪᔾᔪᑎᒥᓂᒃ ᐃᓕᓯᒃᑲᓐᓂᕐᓗᑎᒃ ᐱᔪᓐᓇᐅᑎᒥᒃ ᓇᖕᒥᓂᖃᕐᓂᕐᒧᑦ
$5,000.00 ᐃᓚᒋᐊᖅᑕᐅᔪᑦ.

6.3 ᑎᑎᖅᑲᑦ ᐱᐊᓂᒃᑎᓪᓗᒋᑦ ᐱᔨᑦᑎᕋᖅᑕᐅᔪᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ, ᑮᓇᐅᔭᓕᕆᔾᔪᑕᐅᔪᑦ ᐱᔨᑦᑎᕋᕈᑕᐅᔪᓄᑦ ᐊᒃᑐᐊᓂᓕᖕᓄᓪᓗ ᐊᑭᖏᓐᓄᑦ ᐊᑭᓕᒐᒃᓴᙳᖅᑎᑕᐅᓇᔭᖅᐳᑦ ᐱᔨᑦᑎᕋᖅᑕᐅᔪᒧᑦ. ᐱᔪᓐᓇᐅᑎ ᓴᒃᑯᑕᐅᓂᐊᖅᑐᖅ ᐊᑎᖓᓂᑦ ᐱᔨᑦᑎᕋᖅᑕᐅᔪᖅ ᐊᑭᓖᓯᒪᓕᖅᐸᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ, ᐊᑕᖏᕐᓗᒍ, ᐊᑭᖓ ᐊᑭᓕᒐᒃᓴᖅ ᖃᓄᑐᐃᓐᓇᕐᓗ ᑎᑎᕋᕐᕕᖕᒥᐅᑕᓕᕆᔾᔪᑎᓄᑦ ᐊᑭᓕᕆᐊᓖᑦ ᓴᖅᑭᑦᑐᑦ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ ᑎᑎᕋᖅᑕᐅᓂᒃᑯᑦ ᓴᒃᑯᐃᓂᒃᑯᓪᓗ ᐱᔪᓐᓇᐅᑎᒥᒃ(ᓂᑦ).

6.4 ᐊᐅᓚᑦᑎᔨᒻᒪᕆᒃ ᐃᓱᒪᖅᓲᑎᖃᖅᐳᖅ ᒥᒃᖠᒋᐊᖅᑎᑦᑎᔪᒪᓗᓂ ᐊᑭᓕᒐᒃᓴᙳᖅᑎᑕᐅᓯᒪᔪᒥᒃ ᐃᓱᒪᒋᐊᓪᓚᓚᐅᕐᓗᓂ ᐱᔨᑦᑎᕋᕐᓂᕆᔭᐅᕙᒃᑐᖅ, ᖃᓄᐃᓕᖓᓕᕐᓂᕆᔭᖏᑦ ᓈᒻᒪᖕᓂᖏᓪᓗ, ᑐᙵᕕᖃᖅᑎᑕᐅᓗᑎᒃ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ, ᐱᕕᒃᓴᕆᔭᐅᔪᒧᑦ ᓇᓕᐊᖕᓄᑐᐃᓐᓇᖅ ᑎᑎᖅᑲᖁᑎᒋᔭᐅᔪᓄᑦ. ᐊᐅᓚᑦᑎᔨᒻᒪᕆᒃ ᐃᓱᒪᒃᓴᖅᓯᐅᕈᑎᖃᕈᓐᓇᕆᕗᖅ ᑮᓇᐅᔭᑎᒍᑦ ᖃᓄᐃᓕᖓᓂᖓᓂᒃ ᐱᔨᑦᑎᕋᖅᑕᐅᔫᑉ


6.5 ᑕᒪᕐᒥᑦᑎᐊᖅ ᐱᖁᑎᒋᔭᐅᔪᑦ ᑎᑎᕋᖅᑕᐅᖃᑦᑕᕐᓂᐊᖅᐳᑦ ᐱᔪᓐᓇᐅᑎᖃᖅᑎᑕᐅᓗᑎᒃ ᐊᐅᓚᑦᑎᔨᒻᒪᕆᖕᒧᑦ ᑭᒡᒐᖅᑐᐃᓗᑎᒃ ᒪᓕᒐᓕᕆᓂᕐᒧᑦ ᑲᑎᒪᔨᓂᒃ.


6.6 ᐱᔨᑦᑎᕋᖅᑕᐅᔪᖅ ᐃᑲᔪᖅᑐᖅ ᐊᑭᖏᓐᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔾᔪᑎᖏᓐᓄᑦ ᓯᕗᓪᓕᐅᔾᔭᐅᖃᑦᑕᔾᔮᖏᑦᑐᖅ ᐱᔨᑦᑎᕋᖅᑕᐅᓂᕐᒧᑦ ᐊᓯᖏᓐᓂᑦ. ᑐᓂᕐᕈᓯᐊᖅ ᐱᔪᓐᓇᖅᑎᑦᑎᔾᔮᙱᓚᖅ ᐃᑲᔪᖅᑕᐅᔪᒥᒃ ᓂᕈᐊᕈᓐᓇᕐᓂᕐᒥᒃ ᒪᓕᒐᓕᕆᔨᒥᒃ.

7.0 ᐊᔪᖅᑎᑕᐅᙱᓐᓂᕋᖅᑕᐅᔪᖅ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐱᔾᔪᑕᐅᔪᓂᒃ


7.1 ᐱᔪᓐᓇᖅᑎᑕᐅᓇᓱᒋᔭᐅᕗᑦ ᐱᔨᑦᑎᕋᖅᑕᐅᔪᑦ ᓄᑕᖅᑲᓂᒃ ᑲᒪᑦᑎᐊᕐᓂᕐᒧᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ. ᑕᐃᒪᐃᑦᑐᖃᖅᑎᓪᓗᒍ, ᐱᔭᕆᐊᖃᕐᓂᖓ ᒪᓕᒐᓕᕆᔨᒧᑦ ᐃᓱᒪᒋᔭᐅᔪᒥᒃ ᓴᒃᑯᑕᐅᑐᐃᓐᓇᕆᐊᓕᒃ.


8.0 ᓯᕗᓪᓕᖅᐸᐅᔾᔭᐅᓂᖏᑦ ᑐᖅᑯᖅᑕᐅᓯᒪᔪᑦ − ᓄᑕᖅᑲᒥᒃ ᐊᖅᓵᖅᓯᓂᖅ/ᑐᐊᕕᕐᓇᖅᑐᖅ/ᐃᓱᒪᖅᓲᑕᐅᓪᓗᓂ ᑲᒪᒋᔭᐅᔪᑦ

8.1 ᐱᑐᐃᓐᓇᐅᙱᑦᑐᒃᑯᑦ, ᑐᐊᕕᕐᓇᖅᑐᖅ ᐱᔭᕆᐊᖃᖅᑎᓪᓗᒍ ᐱᓯᒪᐃᓐᓇᑲᐅᑎᒋᓂᕐᒥᒃ ᐃᓚᒌᓄᑦ ᒪᓕᒐᓕᕆᓂᒃᑯᑦ ᒪᓕᒐᓕᕆᔨᒥᒃ, ᓲᕐᓗ ᐱᔾᔪᑕᐅᔪᓄᑦ ᑲᒪᒋᔭᖃᖅᑐᓄᑦ ᐊᖅᓵᖅᓯᓂᕐᒥᒃ ᓄᑕᖅᑲᒥᒃ ᑲᑉᐱᐊᓵᕆᔪᖃᖅᑎᓪᓗᒍᓘᓐᓃᑦ ᖃᓄᐃᓕᖓᓕᕐᓂᖏᑦ ᐋᖅᑭᒃᑕᐅᓯᒪᑎᓪᓗᒍ ᐱᔨᑦᑎᕋᖅᑕᐅᔫᑉ ᐱᔪᒪᔭᖏᓐᓄᑦ, ᐊᐅᓚᑦᑎᔨᒻᒪᕆᒃ ᐃᓱᒪᖅᓲᑎᖃᖅᐳᖅ ᐃᓄᖕᒥᒃ ᐊᔪᖅᑎᑕᐅᙱᑦᑐᒥᒃ ᐃᖅᑲᖅᑐᐃᕕᒃᑰᕈᑕᐅᓕᒑᔪᒥᒃ.

8.2 ᑲᔪᓰᓐᓇᖅᑐᖅ ᓴᐳᓐᓂᐊᖅᑎ/ᑲᒪᒋᔭᐅᔪᖅ ᐱᓕᕆᖃᑎᒌᒍᓯᖏᑦ ᕿᒥᕐᕈᔭᐅᓂᐊᖅᑐᑦ ᐊᐅᓚᑦᑎᔨᒻᒪᕆᖕᒧᑦ ᑐᐊᕕᕐᓇᕐᓂᖓ ᑲᒪᒋᔭᐅᒃᐸᑦ. ᒫᓐᓇᐅᔪᒃᑯᑦ ᐋᖅᑭᒃᓯᒪᓕᖅᑎᑦᑎᓂᖅ ᐱᔾᔪᑎᖃᕐᓗᓂ ᐊᑐᖅᑐᐊᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐱᔭᕆᐊᖃᕐᓂᖏᓐᓄᓪᓘᓐᓃᑦ ᐱᔨᑦᑎᕋᖅᑕᐅᔪᖅ ᐃᓛᒃᑰᖅᑐᒥᒃ ᒪᓕᒐᓕᕆᔨᖃᕐᓂᕐᒥᒃ ᖃᐅᔨᒋᐊᖅᑕᐅᓂᐊᖅᐳᖅ.

8.3 ᐃᓱᒪᖅᓲᑎᒋᕙᐅᒃ ᐊᐅᓚᑦᑎᔨᒻᒪᕆᐅᑉ ᖁᔭᓈᖅᓯᔪᓐᓇᕐᓗᓂ ᓇᓕᐊᖕᓂᑐᐃᓐᓇᖅ ᓄᓇᖃᖅᓯᒪᔭᕆᐊᖃᕐᓂᕐᒥᒃ ᐃᓄᖕᒧᑦ ᐱᓇᔪᒃᑐᒧᑦ ᒪᓕᒐᕐᓂᐊᕐᕕᒃᑯᑦ ᐃᑲᔪᖅᑕᐅᓂᕐᒥᒃ. ᐃᓱᒪᖅᓱᕈᓐᓇᕐᓂᖅ ᐊᑐᖅᑕᐅᓂᐊᖅᑐᖅ ᑭᓪᓕᖃᖅᑐᓂᑦ ᖃᓄᐃᓐᓂᐅᔪᓂᑦ ᐱᓗᐊᖏᑦᑐᓂᑦ ᖃᓄᐃᓐᓂᐅᔪᓂᑦ. ᑕᒪᒃᑯᐊ ᖃᓄᐃᓕᖓᓂᕆᔭᐅᔪᑦ ᐃᓚᖃᑐᐃᓐᓇᕆᐊᖃᖅᐳᑦ, ᑭᓯᐊᓂᓗ ᑖᒃᑯᓄᖓᑐᐊᖅ ᐃᓱᓕᑦᑕᕐᕕᖃᙱᖦᖢᑎᒃ, ᐊᒃᑐᐊᓂᕆᔭᖏᑦ ᓄᓇᕗᒻᒧᑦ ᐃᓚᒋᔭᐅᓗᑎᒃ ᐃᓅᓂᑰᓗᑎᒃ ᐱᕈᖅᓴᔭᐅᓂᑰᓗᑎᒡᓘᓐᓃᑦ ᑕᒫᓂ ᐅᑭᐅᖅᑕᖅᑐᒥ, ᐃᓚᖃᕐᓗᑎᒃ ᐃᓕᖅᑯᓯᑐᖃᕐᒥᒡᓘᓐᓃᑦ ᐊᒃᑐᐊᓂᕆᔭᖃᕐᓗᑎᒃ ᐊᒻᒪᓗ ᐅᕝᕙᓘᓐᓃᑦ ᓄᓇᕗᒻᒥᐅᑕᐅᔅᓲᔭᓕᕐᓗᓂ ᐊᓯᐅᔨᓐᓂᕈᓂ ᓄᓇᖃᕐᓂᕐᒥᒃ ᐱᔮᕆᙱᖦᖢᓂ ᖃᓄᐃᓕᖓᓂᕆᔭᐅᔪᓄᓪᓘᓐᓃᑦ ᐊᐅᓚᑦᑐᓐᓇᙱᑕᒥᓄᑦ.

8.4 ᐱᔨᑦᓯᕋᖅᑕᐅᔪᖅ ᕿᑐᕐᖓᖃᕐᓂᖅᐸᑦ, ᓄᓇᕗᒻᒥᐅᑕᐅᓗᓂ, ᐊᖅᓵᖅᑕᐅᓐᓂᕈᓂ ᐸᖅᑭᔭᖏᓐᓂᑦ ᑎᒍᔭᐅᓂᒃᑯᑦ, ᐊᖅᓵᖅᑕᐅᓂᒃᑯᑦ ᐅᕝᕙᓘᓐᓃᑦ ᐅᑎᖅᑎᙱᒃᑯᓂᐅᒃ ᓱᕈᓯᖅ ᐱᓯᒪᔭᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᑕᑯᔭᖅᑐᖅᑕᐅᓚᐅᖅᑎᓪᓗᒍ, ᐱᓇᔫᑦ ᓯᕗᓪᓕᐅᔾᔭᐅᓂᐊᖅᑐᖅ ᐊᓯᖏᓐᓂᑦ ᑐᐊᕕᕐᓇᖏᑦᑐᓂᑦ ᐃᓚᒌᓄᑦ ᒪᓕᒐᕐᓄᑦ ᑐᑦᓯᕋᐅᑎᓂᑦ.

8.5 ᐱᔨᑦᑎᕋᖅᑕᐅᔪᖅ ᐸᓯᒃᖠᕈᓂ ᑲᑎᙵᔪᓂᒃ ᓱᓕᔪᓂᒃ ᖃᖓᙳᖅᐸᓪᓕᐊᓂᖓ ᓴᖅᑭᑎᑦᑎᑐᐃᓐᓇᕆᐊᖃᖅᖢᓂ ᖃᓄᐃᓕᖓᓕᕐᓂᖏᑦ ᐱᔨᑦᑎᕋᖅᑕᐅᔫᑉ ᐱᔪᒪᔭᖏᑦ ᒪᓕᙱᖦᖢᒋᑦ,

ᐱᓇᔫᑎᑦ ᓯᕗᓪᓕᐅᔾᔭᐅᑐᐃᓐᓇᕆᐊᖃᖅᐳᑦ ᐊᓯᖏᓐᓂᒃ ᐃᓚᒌᓄᑦ ᒪᓕᒐᕐᓄᑦ ᐱᓇᔫᑎᓂᒃ. ᐃᓱᒪᒋᔭᒥᓂᒃ ᑎᑎᖅᑲᖅ ᓇᓗᓇᐃᔭᐃᓯᒪᑦᑎᐊᕆᐊᖃᖅᐳᖅ ᐃᓗᓕᑯᓘᔭᖏᓐᓂᒃ ᐱᔾᔪᑕᐅᔪᓂᒃ ᑐᙵᕕᒋᔭᐅᔪᓂᒡᓗ ᓯᕗᓪᓕᖅᐸᐅᔾᔭᐅᔪᒪᔪᒧᑦ.

8.6 ᐊᔪᖅᑎᑕᐅᙱᑦᑐᖅ ᐱᔨᑦᑎᕋᖅᑕᐅᔪᖅ ᐃᖅᑲᖅᑐᐃᕕᖕᒧᑦ ᑎᑎᖅᑲᖅᑖᖅᑎᑕᐅᓯᒪᒃᐸᑦ, ᐱᓇᔫᑎ ᓯᕗᓪᓕᐅᔾᔭᐅᖃᑦᑕᕐᓂᐊᖅᐳᖅ ᐊᓯᖏᓐᓂᒃ ᐃᓚᒌᓄᑦ ᒪᓕᒐᖅᑎᒍᑦ ᐱᓇᔫᑎᓂᒃ.





9.0 ᐃᓚᒌᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᖅᑎᑦ


9.1 ᐃᓚᒌᓄᑦ ᒪᓕᒐᓕᕆᓂᒃᑯᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐱᔨᑦᑎᕋᐅᑏᑦ ᐃᓚᖃᖅᐳᑦ ᒪᓕᒋᐊᓕᖕᓂᒃ ᖃᓄᑐᐃᓐᓇᖅ ᐅᖃᐅᔾᔪᖅᓱᐃᓂᕐᒥᒃ, ᐱᒋᐊᖅᑎᑦᑎᓂᕐᒥᒃ ᑲᔪᓯᑎᑦᑎᓂᕐᒥᒡᓗ ᐃᖅᑲᖅᑐᐃᕕᓕᕆᓂᕐᒥᒃ ᒪᓕᒋᐊᓕᖕᓂᓪᓗ ᐃᓛᒃᑰᖅᑐᓂᒃ ᐱᖁᔭᓕᕆᓂᕐᒧᑦ ᐅᖃᐅᔾᔪᐃᓂᕐᒥᒃ ᐊᖏᖃᑎᒌᒃᑎᑦᑎᓇᓱᖕᓂᕐᒥᒡᓗ. ᓇᓕᐊᒃ ᐱᔨᑦᑎᕋᐅᑏᑦ ᐊᑐᐃᓐᓇᕈᖅᑎᑕᐅᓂᐊᕐᒪᖔᑕ ᐊᑐᓂ ᐃᑲᔪᖅᑕᐅᔭᕆᐊᓕᖕᓄᑦ ᐃᓱᒪᓕᐅᕈᑕᐅᖃᑦᑕᕐᓂᐊᖅᐳᑦ ᐊᐅᓚᑦᑎᔨᒻᒪᕆᖕᒧᑦ ᐅᖃᐅᔾᔪᖅᑕᐅᓗᓂ ᐃᓚᒌᓄᑦ ᒪᓕᒐᓕᕆᔨᒧᑦ ᑐᓂᓯᔭᕆᐊᖃᖅᐸᒃᑐᓄᑦ ᒪᓕᒐᑎᒍᑦ ᐃᓱᒪᒋᔭᖏᓐᓂᒃ ᐊᑐᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᐱᓇᔫᑎᓄᑦ.


9.2 ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᑐᐃᓐᓇᖅᑐᖅ ᐊᕕᑦᑎᔪᒪᔪᓄᑦ, ᑲᑎᑎᑕᐅᓯᒪᖏᑦᑐᓄᑦ ᐊᐃᑉᐸᕇᓄᑦ ᐅᕝᕙᓘᓐᓃᑦ ᐱᖁᑎᖃᓗᐊᖏᑦᑐᓄᑦ ᐱᔾᔪᑎᓕᓐᓄᑦ ᐱᔾᔪᑎᑕᖃᖅᑎᓪᓗᒍ ᕿᑐᕐᖓᕆᔭᐅᔪᒧᑦ ᐊᐃᑉᐸᕇᑦᑐᓄᑦ. ᐊᐅᓚᑦᑎᔨᒻᒪᕆᒃ ᕿᒥᕐᕈᓂᐊᖅᐳᖅ ᑲᔪᓰᓐᓇᖅᑐᓂᒃ ᓇᓪᓕᐅᒃᑯᒫᓂᒃ ᐱᔾᔪᑕᐅᔪᑦ ᐊᒃᑐᐊᓂᓖᑦ ᓄᑕᖅᑲᓄᑦ ᐋᖅᑭᒃᑕᐅᒃᐸᑕ.

9.3 ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᕐᓂᖃᖅᐳᑦ ᓄᖅᑲᖅᑎᑦᑎᔪᓐᓇᕐᓂᕐᒥᒃ ᑭᒡᒐᖅᑐᐃᓂᕐᒥᒃ ᐱᔨᑦᑎᕋᖅᑕᐅᔪᖅ ᓈᒻᒪᙱᑦᑐᒥᒃ ᐊᒻᒪ/ᐅᕝᕙᓘᓐᓃᑦ ᓵᓚᒋᔭᐅᔪᓐᓇᙱᑦᑐᒥᒃ ᐃᓂᑖᕈᒪᓐᓂᖅᐸᑦ, ᐱᖁᔭᓕᕆᔨᒧᑦ ᐅᖃᐅᔾᔪᖅᑕᐅᙱᓪᓗᓂ, ᐊᕕᑦᑎᔪᖃᖅᑎᓪᓗᒍ,

ᑲᑎᑎᑕᐅᓯᒪᙱᖦᖢᑎᒃ ᐊᐃᑉᐸᕇᒃ ᑲᑎᑎᑕᐅᓯᒪᙱᖦᖢᑎᒃ ᐊᒻᒪ/ᐅᕝᕙᓘᓐᓃᑦ ᐱᖁᑎᓄᑦ ᐊᒃᑐᐊᓂᓕᖕᓄᑦ.

9.4 ᓴᐳᓐᓂᐊᖅᑎ ᑎᒍᒥᐊᖅᑎᐅᔪᖅ ᑎᑎᖅᑲᓂᒃ ᓄᖅᑲᖅᑎᑦᑎᔪᒪᒍᓂ ᑭᒡᒐᖅᑐᐃᓂᕐᒥᒃ ᐊᒻᒪ ᓴᐳᓐᓂᐊᖅᑎ/ᐃᑲᔪᖅᑕᐅᔪᖅ ᐱᓕᕆᖃᑎᒌᒍᓯᖏᓐᓂᒃ ᐱᔾᔪᑎᖃᕐᓗᓂ ᓈᒻᒪᙱᑦᑐᒥᒃ ᐊᒻᒪ/ᐅᕝᕙᓘᓐᓃᑦ ᓵᓚᒋᔭᐅᔪᓐᓇᙱᑦᑐᒥᒃ ᐃᓂᒋᔭᖓᓂᒃ ᐱᔨᑦᑎᕋᖅᑕᐅᔪᒧᑦ, ᓴᐳᓐᓂᐊᖅᑎ ᐅᖃᐅᔾᔨᓂᐊᖅᐳᖅ ᐊᐅᓚᑦᑎᔨᒻᒪᕆᖕᒥᒃ ᕿᒥᕐᕈᓂᐊᖅᑐᒥᒃ ᐱᔾᔪᑕᐅᔪᒥᒃ ᖃᓄᐃᓕᐅᖁᔨᓗᓂᓗ ᖃᓄᖅ ᐱᐅᓛᒃᑯᑦ ᑲᔪᓯᔪᓐᓇᕐᒪᖔᑦ. ᐊᐅᓚᑦᑎᔨᒻᒪᕆᐅᑉ ᐃᓂᖓ ᐱᑎᑕᐅᓂᐊᖅᐳᖅ ᐱᔨᑦᑎᕋᖅᑕᐅᔪᒧᑦ ᖄᒃᑲᓐᓂᐊᒍᑦ ᐊᑐᖅᑕᐅᖔᕈᓐᓇᖅᑐᓂᒃ ᐱᔨᑦᑎᕋᖅᑕᐅᔪᒧᑦ ᓂᕈᐊᕆᔭᐅᔪᒧᑦ ᐃᓂᒧᑦ. ᑭᖑᓪᓕᖅᐹᒥᑦ ᐃᓱᒪᖅᓲᑕᐅᔪᓐᓇᖅᑐᖅ ᖃᓄᐃᑦᑐᓂᑦ ᓇᓖᕌᒐᒃᓴᓂᑦ ᐊᑐᐃᓐᓇᐅᔪᖃᕐᒪᖔᑦ ᐊᑐᕆᐊᓕᖕᓂᓪᓗ ᒪᓕᒐᓕᕆᓂᖕᒧᑦ ᑭᒡᒐᖅᑐᐃᔨᐅᖏᓐᓇᕐᓗᓂ ᒪᓕᒐᓕᕆᔨᒃᑯᑦ ᑲᑎᒪᔨᖏᓐᓃᖏᓐᓇᐅᔭᖅᑐᖅ ᑭᓯᐊᓂ ᐱᔨᑦᑎᕋᖅᑕᐅᔪᖅ ᓄᖅᑲᖅᑎᑦᑎᔪᒪᒃᐸᑦ ᓴᐳᓐᓂᐊᖅᑎ/ᐃᑲᔪᖅᑕᐅᔪᖅ ᐱᓕᕆᖃᑎᒌᖕᓂᖏᓐᓂᑦ.
9.5 ᐃᓱᒪᖅᓲᑎᒋᕙᐅᒃ ᐊᐅᓚᑦᑎᔨᒻᒪᕆᐅᑉ ᐃᓱᒪᓕᐅᕆᓗᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔪᓐᓇᕐᒪᖔᑦ ᐱᒋᐊᖅᑎᑦᑎᓂᐊᕐᓗᓂ ᑭᐅᓂᐊᕐᓗᓂᓘᓐᓃᑦ ᐱᑦᑎᐊᙱᓐᓂᕐᒧᑦ ᑐᒃᓯᕋᐅᑕᐅᔪᒧᑦ.

9.6 ᐸᒡᕕᓵᕆᓂᕐᒧᑦ ᑐᒃᓯᕋᐅᓯᐅᖅᑐᖃᕈᓐᓇᙱᓚᖅ ᐃᓗᐃᑦᑐᒥᒃ ᐃᓱᒪᒋᔭᐅᔪᒥᒃ ᑎᑎᖅᑲᒥᒃ ᐋᖅᑭᒃᓯᓯᒪᙱᓪᓗᓂ ᐊᒃᑐᐊᓂᓕᖕᓂᒃ ᐱᔾᔪᑕᐅᔪᒧᑦ, ᓱᓕᔪᓂᒃ ᓇᓗᓇᐃᖅᓯᔪᓂᒃ ᑕᐃᒪᐃᑦᑐᒥᒃ ᑐᒃᓯᕋᐅᒻᒥᒃ ᐊᒻᒪ ᖃᓄᐃᓕᐅᖅᑕᐅᓚᐅᖅᑐᓂᒃ ᓯᕗᓂᐊᒍᑦ ᑎᑭᐅᑎᓇᓱᒃᖢᓂ ᐱᔭᐅᔪᒪᔪᒥᒃ.

